
■ RADIO
14.03 LA POPULARA (REP.)

Polcas, mazurcas e sauts da l’Appenzell

Il quartet Laseyer cun ses disc nov
«Al-laseyer-lei, vol. 2» ed auters tocs da
l’Appenzell. La regiun da l’Appenzell ha
ina cultura da musica cun gronda tradi-
ziun e gronda ritgezza. Ina da las furma-
ziuns che cultiva e tgira questa musica è
il quarter «Laseyer» che preschenta in
disc nov cun tocs vegls e tradiziunals.
Redacziun: Jachen Prevost

9.03 PROFIL

Profil cun Renzo Hendry
Beats e rimas feat. butschins e vignas

Sco rappunz da las Liricas Analas enco-
nuschins Renzo Hendry da Sedrun.
Main enconuschent è che MC Orange è
dapi curt viticultur diplomà. Co e cura
che la passiun per il vin ha cumenzà e

pertge che ses cor batta per in bun «Pinot
Noir» giest uschè svelt sco per in bun
«beat» – raquinta ilTuatschin en il «Profil».
Redacziun: Prisca Bigliel

11.03 MAGAZIN DA CULTURA

«Calling Jenatsch» – il Grischun
na vegn betg liber da ses patriot

«Calling Jenatsch» sa numna la nova
exposiziun dalMuseum retic. Suenter las
exchavaziuns dal 2012 e la publicaziun
dals resultats en furma da cudesch, suonda
ussa in'exposiziun davart Gieri Genatsch.
Il «Magazin da cultura» ha visità l'expo-
siziun e discurra er cun l'archeolog
Manuel Janosa ch’ha exhumà la fossa ch’è
probablamain quella da Gieri Genatsch.
En il litteratip dalmais preschenta Esther
Krättli il titel «Wenn dieWasser strudeln
in Venezia» da l'autura Lilly Bardill che
ha vivì blers onns en la Val Müstair e di:
«Scriver è mia vita.»
Redacziun: Rafael Müller

12.06 PALAVER

Il sguard sin l’emna
Tgi n’è betg gia sesì en il Calandagärtli a
Cuira avant u suenter il medi, avant u
suenter far las cumissiuns: ussa chaschuna

l’idea da renovar il curtin pulitamain
emoziuns. Strusch è la chatscha a fin, dat
ella puspè da discutar: la partida liberal-
democratica na vul nagins scumonds sup-
plementars sco per exempel quel da l’al-
cohol. Las organisaziuns per la protecziun
da l’ambient vulan proteger la Ruinaulta:
quai saja pli impurtant ch’ina senda da
viandar. Quai èn intgins dals temas che

GianRamming e Bernard Bearth discutan
en il «Palaver» da quest’emna.

12.45 DANUMEDA PUM

Jenatsch
Zoarz, Giorgio u Jörg?

Quest’emna è stada l’avertura dad in’ex-
posiziun da l’erox grischun Jenatsch.
Tant il numda famiglia sco era il prenum
mussan danovamain quant fascinant ch’il

paesagi da nums en il Grischun è. El sez
duvrava divers prenums, ma segir betg
Jürg sco che Conrad Ferdinand Meyer
l’aveva battegià. Sco Engiadinais s’avess
el pudì numnar Göri. Ma forsa n’al
plascheva quel num, sco che quai è il cas
era tar in auter Göri, era el da Samedan...
Redacziun: Chasper Pult

19.00 SOUNDCHECK

La «Landstreichmusik»
al Festival da folk da la EBU

La «Landstreichmusik» cun Matthias
Lincke, violina, Elias Menzi, arpet, Mat-
thias Härtel al bass, Jonas Guggenheim,
accordeon e Christine Lauterburg, chant,
han represchentà la Svizra al Festival da
Folk da la EBU a Viljandi in Estonia. Il
festival da l’Uniun dals radios e da las tele-
visiuns publicas da l’Europa (EBU/UER)

è in eveniment da tradiziun cunmusicistas
e musicants che vegnan da la Scandina-
via, da la regiun ibercia, da l’Europa
Centrala fin dal Balcan. Quai vul dir: in
inscunter cun concerts ed er cun inscun-
ters spontants cun tuns e suns da tut
l’Europa, ina purschida da musica enorm
vasta cun blers stils fitg differents e savens
er cun musica fitg genuina e tradiziunala.
Redacziun: Jachen Prevost

8.06 / 20.03 VITA E CRETTA

Variaziuns da «messa»

Savais vus tge ch'ina «messa da chatscha-
durs» è? U daco ch'ins scheva per exempel
a Riom: «pi gugent star senza messa, tgi
tadlar vespras». Tut quai ed anc bler dapli
declera il DRG– il Dicziunari Rumantsch
Grischun. El documentescha ils pleds
rumantschs e declera er tge che sa zuppa
davos quels. Dacurt è puspè cumparì in
nov fascichel da pleds, tuts cun il bustab
M, en il center stat là il pled «messa».Nus
avain sfeglià en il carnet e piclà or in pèr
variantas, co ch'il pled «messa» vegn duvrà.
In'emissiun, betg mo per quels da messa.
Il pled sin via da questa dumengia fa
Giusep Venzin.
Redacziun: Gabriela Desax

9.03 MARELLA

Fugitivs – tge sai, tge duess jau far?
Maletgs e novitads che raquintan da des-
peraziun e speranza – els sa movan, com-
movan, irriteschan, vegnan beneventads
e refusads. Fugitivs èn en viadi e fugitivs
èn qua. In u l’auter sa dumonda: tge sai

jau far? Blers emblidan alura la dumonda.
Dentant datti era glieud che prenda l’ini-
ziativa e s’engascha. La «Marella» sa scuntra
cun voluntaris a Laax, Razén eTavau che
sustegnan ed accumpognan fugitivs.
Redacziun: Christina Caprez

14.03 ARTG MUSICAL

Trun, Sagogn, La Cumbricula –
novas registraziuns

«L'Artg musical» cun novas registraziuns
fatgas da RTR 2016. L’entschatta fa la
Societad da musica Trun cun ils 3 titels:
Trun 2010 (CorsinTuor),Wandrin' Star
– solo da posauna: Gion Simeon (Fr.
Loewe) eGeburtstagsmarsch (HansMo-
eckel). Dirigent: Adrian Degonda. Lura
l’Ensemble vocal La Cumbricula cun ils
5 titels: Pro'l Rom, D'ingionder, La bella
donna da Jachen Tom, Giuventüna e
Chanzun da sot. Dirigent: Jachen Janett.
E sco davos anc l’Uniun da musica

Sagogn cun ils 4 titels: Eidgenossen (K.
Weber), In siemi (Gion B. Casanova),
Wir Musikanten (K. Gäble), The New
Colonial March (R.B. Hall). Dirigent:
Stefan Roth
Redacziun: Giusep G. Decurtins

15.03 LA CLASSICA (REP.)

Hits da la musica classica 8
En sia seria cun hits porta «La classica»
questa giada singulas parts (moviments)
dad ovras pli voluminusas (sinfonias,
concerts). Nus udin cumposiziuns dals
classichers da Vienna: Joseph Haydn,
Wolfgang Amadé Mozart e Ludwig van

Beethoven. E lura anc dad in auter da
Vienna: Franz Schubert.
Redacziun: Giusep G. Decurtins

19.00 LA CLASSICA

Hits da la musica classica 9
Trais da la Germania: Carl Maria von
Weber, Ludwig van Beethoven e Max
Bruch. En sia seria cun hits porta «La
classica» questa giada ovras da trais cum-
ponists da derivanza germana: Carl Maria
von Weber (Der Freischütz, uvertura),

Ludwig van Beethoven (Chorfantasie),
Max Bruch (Concert per violina ed orche-
ster 2. moviment), Carl Maria von Weber
(Concertino per clarinetta ed orchester)
e Ludwig van Beethoven (Piano Sonate
Nr. 8 "Pathetique" 3. moviment).
Redacziun: Giusep G. Decurtins

■ TELEVISIUN
13.15 CUNTRASTS SIN RSI LA2 (REP.)

Il buc dad Edi
Davart la chatscha da capricorns grischuna
La pli bella chatscha ch’i dat è la chatscha
da capricorns en il Grischun! Quai din
tuts, tut quels ch’èn gia stads ina giada si
en la grippa a la tschertga d’in capricorn.
Ma, ella è era la pli difficila e stentusa.
Plinavant po mintga chatschader ir be

mintga diesch onns ina giada a chatscha
da capricorns. E fin ch’el po sajettar in
buc vegl, in da quels cun ils corns gronds,
è era il chatschader daventà vegl. Er per

Edi Malgiaritta è quai stà in eveniment
unic che vegn avant be ina giada en la vi-
ta. Il film da Mario Theus mussa da ma-
niera impressiunanta co ch’el è finalmain
vegnì da sajettar ses buc da la vita.

17.40 TELESGUARD SIN SRF 1

L’emissiun d’infurmaziun sin SRF 1
cun suttitels tudestgs sin TXT 777

(rep. sin SRF info tranter las 18.00 –22.00)

11.35 CUNTRASTS SIN RTS2 (REP.)

Il buc dad Edi
Davart la chatscha da capricorns grischuna

7.30 CUNTRASTS SIN RSI LA1 (REP.)

Il buc dad Edi
Davart la chatscha da capricorns grischuna

17.15 MINISGUARD SIN SRF 1

Hurrican Matthew –
il pli ferm dapli 10 onns

Quest’emna ha il hurican Matthew cha-
schunà gronds donns sin las Inslas Cari-
bicas e persunas han pers la vita. Co
naschan huricans e pertge èn els uschè
destruitivs? Il Minisguard declera.

Co vinavant en Europa?
Sur da quai discussiunan ils proxims dis
300 giuvenils da l’entira Europa a Laax.
Quai durant la sessiun dal parlament
giuven europeic. Problems vegnan anali-
sads e soluziuns tschertgadas. Ma uschè
simpel n’èsi betg da midar il mund. Il
Minisguard visita ils organisaturs durant
las davosas preparaziuns per la sessiun e
less savair tge influenza che lur decisiuns
pon avair.

Dapli davart il Minisguard chattais
sinwww.minisguard.rtr.ch

17.25 CUNTRASTS SIN SRF 1

Quels da las LIRICAS –
Orange, Flepp e Jusht

Co ticcan ils rappuns da las Liricas Ana-
las? Exact gliez ha interessà mai. Jusht
lava ses pes avant ch’ir sin tribuna entant
che Orange va o en il liber e trametta in
pèr patratgs positivs en l’univers. Orange
è fitg averts cura ch’el scriva ses texts.
Flepp perencunter na scrivess betg

tschertas chaussas persunalas. Els ticcan
different, fitg different e tuttina chattan
els dapi 17 onns ensemen la curva. Er
questa giada, cura ch’in vul exnum chan-
tar ina chanzun entant ch’ils auters dus
na vulan betg.

www.rtr.ch al puls dal Grischun

